
ass d’Postgebai. D'Postgebai, dat ass net am
Besétz vum Staat. Dat ass d’Post selwer. Ech
mengen dat musst Der de Postminister eng
Kéier froen. Ech hunn do mat deem Projet elo
direkt als Bauteminister ndischt ze dinn.

Beim Waldhaff wollt ech drop insistéieren, datt
d’Renovatioun vum Waldhaff naischt mam Acci-
dent ze dinn huet. Dat war geplangt laang vir-
drun. Dat war ee vun deenen éischte Projeten.
Ech hat zwee Projeten, déi ech ganz fréizditeg
ugaange sinn als neie Minister vun der Defense -
ech hunn d'Chance, och natierlech nach Baute-
minister ze sinn, dat hélleft engem an deem
heite Fall e béssen -, datt ech gesot hunn: De
Waldhaff an och de Schéissstand, dat musse mer
wierklech komplett émgestalten, aus villfaltege
Grénn. Mee, wéi gesot, beim Waldhaff huet dat
kee Lien, wierklech net, mam Accident.

An ech muss lech och éierlech soen: Déi En-
quéte ass jo nach net ofgeschloss! Ech weess
net, ech wéll guer net, an dat steet mer och
guer net zou, hei iergende Jugement ofginn,
also wat d'Grénn vum Accident waren. Mee op
alle Fall, de Projet war laang virdru geplangt.
Deen huet naischt domadder ze dinn. Duerfir,
dat ass awer kloer.

An dann déi Structure d'accueil. Ech mengen
déi, déi jo op der Areler Strooss elo geplangt
ass, dat ass haaptsachlech den Ersatz fir d'Lo-
gopedle déi mer jo musse frai maachen, well
do jo ofgerappt gétt an den neie Lycée pour
professions de Santé soll gebaut ginn.

Och do muss ech soen, Dir hutt eng Rei Froe
gestallt, déi méi de Fonctionnement betreffen.
Do war ech frou, wann Der den Immigra-
tiounsminister dat frot, wann deen eng Kéier
an der Kommissioun ass, well ech wéll net op
deenen aneren hiren Terrain goen, wou ech
mech net genuch auskennen, an ech loosse |éi-
wer déi Ministeren dat selwer besntwerten.

Dat nach eng Kéier gesot, merci fir déi breet
Zoustémmung. An dann hoffe mer effektiv, wéi
jiddweree bal hei gesot huet, datt déi Baute-
projeten hei och kénnen derzou baidroen, datt
mer am Kader vun der No-Coronakris mathél-
lefen, de Bausecteur ze beschaftegen. An dann
nach selbstverstandlech wollt ech dem Har
Back e grousse Merci soe fir séi schréftlechen a
méndleche Rapport.

B M. Fernand Etgen, Président.- Den Har
Goergen freet nach d'Wuert.

B M. Marc Goergen (Piraten).- Merci, Har
Bausch, fir Ar Reaktioun op déi digital Plattfor-
men. Ech weess elo net, wou Der do op de So-
zialdumping kommt, well eng sozial Plattform
fonctionéiert jo esou, dass do eng Déngscht-
leeschtung ugebuede gétt. Dat ass anlech wéi
en App Store oder Amazon Marketplace, zwou
Firmen, déi zu Létzebuerg akzeptéiert sinn. Elo
am Moment och an engem App Store gesitt
Der net, wéi do herno d’Konditioune sinn. Bei
deene PIattformen déi mir ugeschwat hunn,
ass et esou, dass ee sech herno als Independant
umellt, wéi dat bei Coiffeuren oder ganz anere
Beruffer och de Fall ass, an deementspriechend
herno Uber oder aner Firme sech géifen e ganz
klenge Prozentsaz vun dar Faart ewechhuelen.

Wéi kommt Dir do op d’Meenung, dass dat So-
zialdumping ass, well jiddweree sech jo do
ganz normal bei de soziale Keesen an iwwerall
zu Létzebuerg géif umellen a seng Déngscht-
leeschtung umellen, @nlech wéi an engem App
Store oder enger Amazon Marketplace?

B M. Francois Bausch, Ministre de la Mobi-
lité et des Travaux publics.- Wann Der lech sétzt,
da ginn ech lech och ganz gar eng Antwert op
Ar Fro. Ech sinn erstaunt doriwwer, datt Dir dat
do hei sot an d'Urteeler net liest, déi et vum
Europaesche Geriichtshaff gétt oder vun engle-
sche Geriichter, amerikanesche Geriichter. An
ech sinn och erstaunt, datt Der nach ni eppes
vu Schelnselbststannegkeet héieren hutt. Dat
schéngt lech e Friemwuert ze sinn! Mee dat
gétt et, Har Goergen, kann ech lech soen! An
Uber bedreift dat, bewisenermoossen, massiv!

An den Europdesche Geriichtshaff huet e kloert
Urteel geholl a gesot, datt déi Leit kloer e kon-
traktuellt Verhaltnis hu mat Uber, well zum Bei-
spill Uber hinnen 30 % ofknéppt vun hirem Re-
venu, wa se dann op dar Plattform sinn. An
duerfir wéll ech lech soen, datt et do kloer ge-
riichtlech Urteeler gétt. An duerfir ass et och re-
lativ kloer, datt vun dem Europdesche Ge-
riichtshaff verlaangt ginn ass, datt, vu datt se e
kontraktuellt Verhaltnis hunn, zum Beispill
d’Securité sociale misst bezuelt ginn, d'Steiere
misste bezuelt ginn, wéi dat normal ass, wann
een e kontraktuellt Verhaltnis huet.

Et ass net esou, datt Uber just eng Plattform ass
an do |ergendwellech liberal engagéiert Chauf-
fere géife fir Uber fueren. Wann dat esou war,

da géif et déi Geriichtsurteeler net ginn. Mee
wann Dir déi Geriichtsuerteeler natierlech a Fro
stellt, dat lait an Aren Hann. Ech huelen déi
ganz seri6. An duerfir hatt ech och gar, datt
mer zu Létzebuerg, wa mer esou Saachen
aféieren an esou Plattformen, do sinn ech abso-
lutt derfir, dann hatt ech gar, datt dat a sozial
geuerdnete Verhdltnisser agefouert gétt.

Merci.

B M. Marc Goergen (Piraten).- Wann ee
sech un d'Gesetzer halt!

B M. Fernand Etgen, Président.- Merci dem
Mobilitéits- an Infrastrukturminister Francois
Bausch.

D'Diskussioun ass domat ofgeschloss. Mir kom-
men elo zum Vott iwwert déi Motioun, déi de-
poséiert ass ginn. Ech wollt drop hiweisen, datt
den noutwendege Quorum, fir de Vott kénnen
ze maachen, ginn ass.

Vote sur la motion 1

Kénne mer dés Motioun a main levée ofstém-
men?

(Assentiment)

Wien d’accord ass mat déser Motioun, dee soll
d’Hand an d’Luucht hiewen.

Wien ass dergéint?
Wien enthalt sech?

(La motion n° 1 de M. Carlo Back est adop-
tée a main levée par les députés présents
dans les trois salles. M. le Président vérifie le
vote @ main levée des députés présents dans
les salles 1-2 et 4-5 sur I'image vidéo re-
transmise en direct des deux salles.)

Dés Motioun ass dann domadder mat 51
Jo-Stémme bei kenger Enthalung, ...

(Interruption)
.. - bei zwou Enthalungen - ...

(Interruptions diverses et concertation in-
terne)

... mat 49 Jo-Stémmen an 2 Enthalungen uge-
holl.

6. 7536 - Projet de loi portant modi-
fication de la loi modifiée du 4 dé-
cembre 1990 portant organisation
du service des huissiers de justice

Mir kommen elo zum leschte Punkt vum Ordre
du jour, dat ass de Projet de loi 7536 iwwert
d’Organisatioun vum Service vun den Dier-
wiechter. D'Riedeziit ass hei nom Basismodell
festgeluecht. Et hu sech schonn ageschriwwen:
den Har Gloden, den Har Arendt, den Har
Biancalana, den Har Kartheiser, den Har
Wagner an den Har Goergen.

D'Wuert huet elo den honorabelen Har Charles
Margue als Rapporteur vun désem Projet de
loi. Har Margue, Dir hutt d'Wuert.

Rapport de la Commission de la Justice

® M. Charles Margue (déi gréng), rappor-
teur.- Merci, Har President. Léif Kolleegen a Kol-
leeginnen, als Schluss vun eisem Ordre du jour
presentéieren ech lech elo de kuerze Projet de
loi 7536. Em wat geet et? Eng Modifikatioun
vum Artikel 24 vum Gesetz vum 4. Dezember
1990 iwwert d'Organisatioun vum Service des
huissiers de justice, d’'Gesetz iwwert den Dier-
wiechteren hir Organisatioun zu Létzebuerg.

Et geet hei dréms, en Huissier de justice, deen
temporairement verhénnert ass, méi einfach
kénnen ze ersetzen. Dat heescht, am Fall vu
Krankheet oder Congé vum Dierwiechter muss
hie kénnen ersat ginn, schnell an onkomplizéi-
ert, fir dass d’Ausféierung vu ville Justizdecisiou-
nen net onméiglech oder op d'mannst ze vill
schwiereg gétt.

De Projet gouf désen 20. Méerz vun der Justiz-
ministesch Sam Tanson deposéiert an eng
éischte Kéier moies de 27. Maerz an der Cham-
berskommissioun presentéiert an diskutéiert.

Den Avis vum Staatsrot gouf dee selwechten
Dag am Nométteg publizéiert. Dir gesitt, mir
schaffen hei ewell moies a méttes, successiv, ...

(Brouhaha)
.. wat d'Depoten ugeet an d’Avisen ugeet.

Et ass eng Annerung, déi zwar elo duerch d'Kri-
sesituatioun besonnesch urgent ginn ass, well
och hei natierlech d'Personal ka krank ginn, a
Quarantdn muss bleiwen oder zum Beispill, wéi
esou vill Leit de Moment, doheem muss blei-
wen, fir no de Kanner oder behénnerte Leit ze
kucken.

Mee et ass awer och eng Annerung, déi iwwert
de momentanen Urgencezoustand eraus
duerchaus sénnvoll ass, esou wéi de Conseil
d’Etat dat och a sengem Avis festgehalen huet.
Duerfir maache mer dés Annerung elo iwwer e

Gesetz an net just iwwer e Reglement grand-
ducal, fir dass se no der Kris och nach weider
Bestand huet.

Wat @nnert? Wann e Huisser de justice tempo-
rairement indisponibel ass, ass et an Zukunft
méiglech, dass de President vun der Chambre
des huissers de justice kann en Ersatz aus engem
aneren Arrondissement designéieren, wann am
betreffenden Arrondissement keen Ersatz dispo-
nibel ass. Bis elo war een do op den eegenen Ar-
rondissementebezierk also limitéiert. Dést ass
besonnesch fir den Dikrecher Arrondissement
wichteg, well mer do just drai Huissieren hunn.

A sengem Avis dunn huet de Staatsrot be-
mierkt, dass et sénnvoll war, dass d'Zoustan-
negkeet vun de Huissiers de justice an Zukunft
net méi soll op déi territorial Andeelung vum
Dikrecher a Létzebuerger Arrondissement op-
gedeelt ginn, mee dass et just nach géif eng
Zoustannegkeet gi fir dat ganzt Land. Dése
Passus huet dunn d’Kommissioun och extra an
de schréftleche Rapport den 1. Abréll nach op-
geholl.

Fir de Moment bleift et awer bei déser lwwerlee-
ung. Dat war och Konsens an der Kommissioun
géschter Moien. Derbai kénnt, dass et och am
Koalitiounsprogramm net virgesinn ass, do eng
Annerung ze maachen.

Ech froen Ar Zoustémmung zu désem Projet a
ginn och an engems den Accord vun der grén-
ger Fraktioun. Ech schléissen heimat mai ménd-
leche Rapport a soe jiddwerengem Merci, deen
un den Aarbechte bedeelegt war zu désem
Projet de loi, um Ministere, an der Chamber,
an der Fraktioun, a merci dem Staatsrot fir seng
Analys a seng Propositiounen, an natierlech
och de Kolleegen aus der Kommissioun fir eis
interessant Diskussiounen.

An do weéll ech just nach drop hiweisen, wat
géschter Moien als Element an der Kommissi-
ounssitzung opkomm ass. Dat ass d'Fro, wa
mer dann d’'Bezierker géifen opléise bei den
Dierwiechteren an d’Land als e Ganzt géife be-
handelen, ee Bezierk, ob dat dann net och eng
Annerung géif mat sech zéie bei der Organisa-
tioun vun den Affekoten, ob mer dann nach
zwee Barreauen hatten oder just ee Barreau.

B M. Gilles Roth (CSV).- Ass dat Ar Mee-
nung?

B M. Charles Margue (déi gréng), rappor-
teur.- Dat war eng Iwwerleeung, déi gemaach
ginn ass. D'Fro bleift op. Dofir soen ech lech
Merci.

(Interruptions et hilarité)

Voila!l Da froen ech lech ém d’Zoustémmung
fir dése Rapport. Ech soen lech Merci.

B M. Fernand Etgen, Président.- Merci vill-
mools, Har Margue.

Als éischte Riedner ass den honorabelen Har
Léon Gloden agedroen. Har Gloden, Dir hutt
d'Wuert.

Discussion générale

B M. Léon Gloden (CSV).- Merci, Har Presi-
dent. Ech soen dem Rapporteur Merci fir sai
schréftlechen a méndleche Rapport. D'Gesetz
iwwert d'Huissiere geséit haut zwou Méiglech-
keete vir, fir een ze ersetzen, engersdits am Arti-
kel 12 eng Prozedur iwwert de President vum
Tribunal d’arrondissement, an dann ass déi
zweet Méiglechkeet den Artikel 24, deen elo
hei geannert gétt.

Mir hunn an der Kommissioun doriwwer ge-
schwat, ob een opgrond vum Artikel 12 misst
den Artikel 24 anneren, a sinn zur Schlussfoll-
gerung komm, datt dat appropriéiert wier.

Den Artikel 24 huet ee klenge Bemoll. Dat ass
awer net de Feeler hei vum Haus oder vun der
Justizministesch, mee dat ass eng Saach vun
Organisatioun bei den Huissieren, well do steet
eeben, datt de President an Zukunft de Rem-
plagant designéiert. Wat ass, wann de President
net a méme ass, nach sech ze expriméieren -
well bei den Huissiere gétt et keng Vizepresi-
denten? Mee dat mussen dann d’Huissieren an
hirer Organisation interne och le cas échéant
upassen.

Déi Fro ass pertinent vum Staatsrot gestallt
ginn. An ech hat och gebieden, dass dee Passus
an de Rapport géif mat agefiiigt ginn, wat och
gemaach ginn ass. D’Coronakris, gétt jo émmer
gesot, ass d'Méiglechkeet, fir eng Kéier iwwer
sai Schiet ze sprangen.

Ech erénneren drun, datt am Notariat an den
80er-Joren d'Territorialbegrenzunge levéiert gi
sinn. Haut kann en Nottar vun Esch zu Wolz en
Akt maachen an ee vu Wolz een zu Esch maa-
chen. Ech mengen, bei den Huissiere wier dat
och eng Iwwerleeung waert. Dat hatt vldicht
Repercussiounen op de Barreau. Mir wéssen all-
eguer, datt de Barreau do un deenen zwee Bar-
reaue wéllt festhalen. Mee, wéi gesot, d'Coro-
nakris ass vldicht d’ Chance fir och eng Kéier
Iwwerleeungen doriwwer ze maachen, iwwer
Pro a Contra.

Merci. An d'CSV gétt den Accord zu désem
Projet.

B M. Fernand Etgen, Président.- Merci vill-
mools, Har Gloden.

An da wier et um honorabelen Har Guy Arendt.

B M. Guy Arendt (DP).- Merci, Har Presi-
dent. Ech géif och dem Rapporteur Merci soe
fir sdi Rapport. Ech ginn am Fong e béssen an
déi selwecht Richtung wéi de Léon Gloden, fir
ze soen: Dat heiten ass vldicht d'Geleeénheet,
fir awer een Territoire fir d’Huissieren anzeféie-
ren. An da weess ech, dass ech, virun enger 14
Joer, nee virun enger Partie Joren, dach 14 sinn
et der, emol dat och schonn eng Kéier lancéiert
hat, fir een eenzege Barreau ze kréien. Dat ass
op ‘Widderstand gestouss. Mee d'Zditen anne-
Len Vlgicht kréie mer dat och nach eng Kéier
in

Ech ginn awer och den Accord vun der DP-
Fraktioun.

B M. Fernand Etgen, Président.- Merci vill-
mools, Har Arendt.

A mir fuere viru mam honorabelen Har Dan
Biancalana.

B M. Dan Biancalana (LSAP).- Merci, Har
President. Ech wéilt och vun déser Plaz hei dem
Rapporteur, dem Charles Margue, Merci soe fir
sai méndlechen a schréftleche Rapport. Ech
mengen, déi Modifikatiounen, déi mer hei am
Projet de loi virleien hunn, déi waerten natier-
lech d'Remplacementer vun den Huissiere méi
flexibel an och méi einfach maachen. Et ass
also eng utile Modifikatioun hei vum bestee-
énde Gesetz, wat och dann d’Exekutioun vun
de Missioune vun den Huissieren ugeet, no-
nobstant vun Diskussiounen, déi kénne weider-
gefouert gi ronderém d’ Fusioun vun den zwee
Arrondissementer.

Duerfir ginn ech op déser Plaz och den Accord
vun der LSAP-Fraktioun. Merci.

B M. Fernand Etgen, Président.- Merci, Har
Biancalana.

An de Relais iwwerhélt direkt den honorabelen
Har Fernand Kartheiser.

B M. Fernand Kartheiser (ADR).- Jo, Har
President, och just, fir Merci ze soe fir de Rap-
port an och eis Disponibilitéit hei ze signaléie-
ren, datt mer och bereet sinn, iwwert déi Fro
vun der territorialer Opdeelung ze diskutéieren,
op jidde Fall emol wat d'Huissieren ugeet.
Merci.

B M. Fernand Etgen, Président.- Merci vill-
mools, Har Kartheiser.

An da wier et um honorabelen Har David
Wagpner.

B M. David Wagner (déi Lénk).- Jo, merci,
Har President. Merci och dem Rapporteur
Charles Margue fir sdi Bericht. An ech ginn och
d’Averstéandnis vun der politescher Sensibilitéit
déi Lénk.

B M. Fernand Etgen, Président.- Merci vill-
mools, Har Wagner.

Leschten ageschriwwene Riedner ass den ho-
norabelen Har Marc Goergen. Har Goergen,
Dir hutt d'Wuert.

B M. Marc Goergen (Piraten).- Merci, Har
President. Haut diskutéiere mir iwwer eng
kleng Annerung am Gesetz ronderém d'Dier-
wiechter, fir hinnen d’Aarbecht ze erliichteren.
DBeruﬁsgrupJo vum Huissier de justice huet
per Gesetz d'Aufgab, fir Riichterentscheedun-
gen duerchzesetzen an offiziell Akten ze produ-
zéieren.

D’Leit am Land verbannen d'Aufgab vum Dier-
wiechter awer och virun allem mat deem vum
Geldandreiwer. Et ass déi Aufgab, déi bei de
Leit am Land wuel déi bekanntsten ass, wann
d'Dierwiechter virun der Dier stinn a scheIIen
fir Geld sichen ze kommen.

Mir Piraten hannerfroe ganz kritesch, ob elo an
enger Krisenzait nach sollen d'Dierwiechter
erausgoe bei d'Bierger, déi aktuell vldicht sel-
wer kee Salaire kréien an och soss finanziell
Problemer hu warend der Kris, guer net ze
schwatze vun de séllechen Independanten déi
elo an der aktueller Kris ém hir privat Existenz
faerten, well déi aktuell Héllefen einfach net
duerginn oder si guer keng Héllef kréien.

Weéisou net fir kleng Scholden do elo eng Tole-
ranz gi warend der aktueller Situatioun, fir dass
kee vun de Betraffenen nach méi énner finanzi-
ellen Drock geréit?

Mam Text vum Gesetzesprojet hu mir Piraten
kee weidere Problem, fir dem Dierwiechter op
deem Punkt entgemtzekommen wann d'Qua-
litéit vum Service stémmt.

An do komme mir op de Punkt, wou et vereen-
zelt Problemer gétt!

Et ass esou, dass et virkénnt, dass vereenzelt
Dierwiechter a Fall beim Andreiwe vu Geld

sech ewéi de Rambo behuelen. Vill Leit sinn an
deene Fall traumatiséiert vun désem Behuelen,
wann d'Dierwiechter direkt zu e puer Mann an
hir Wunneng andréngen an do alles op d'Kopp
geheien, fir eppes ze fannen, wat se zu Geld
kénne maachen.

Oft geschitt dat och fir kleng Rechnungen.
Wann dann an deene Féll och nach en Dier-
wiechter engem d’Dier aschléit, dann ass dat fir
d’Leit eng dramatesch Situatioun, déi net ein-
fach ze verkraaften ass. D’Psychologe stufen
esou Aktiounen anlech wéi en Abroch oder en
Iwwerfall an.

(Interruptions et brouhaha)
B Plusieurs voix.- Oo! O neel!

B Une voix.- Mir liewen an engem Rechts-
staat!

B M. Marc Goergen (Piraten).- Mir liewen
an engem Rechtsstaat, dat ass richteg. Duerfir
daerf och en Dierwiechter net alles!

B Mme Sam Tanson, Ministre de la Justice.-
Hutt Der konkreet Beispiller fir dat, wat Der hei
behaapt, Har Goergen?

(Interruption par Mme Simone Beissel)

B M. Marc Goergen (Piraten).- Madamm
Tanson, op dee Punkt kommen ech och nach.
Mir kénnen awer gdren ... oder et wier jo nach
besser, wann de Ministére géif eng Plattform
schafen, wou d’Leit kéinten déi Beschwerden
aginn. Well dorop kommen ech nach an der
Ried! De Problem ass jo, dass d’Leit am Mo-
ment net wéssen, wou se reklaméiere kénnen.

B Mme Sam Tanson, Ministre de la Justice.-
Dat steet am Text!

B M. Marc Goergen (Piraten).- Wéi de Presi-
dent et scho virgestallt huet, betount huet: De
Bierger muss weiderhi sengen Institutioune ver-
traue kénnen. Dorénner falt dann och d’justiz.
Duerfir soe mir Piraten kloer, dass esou en
Handele vun esou munchen Dierwiechter keng
Toleranzmarge daerf hunn!

Ech hat dee Punkt och an der Kommissioun
ugeschwat, an do gouf et dann och gléich drai
verschidde Meenungen, wéi een an esou en-
gem Fall virzegoen huet.

Am Gesetz steet, dass de Procureur d’Etat
d’Plainten un d’'Bezierksgeriicht weiderleet.
Duerfir wéll ech kuerz, Har President, haut erkla-
ren: Si mer ganz éierlech, wéi eng Persounen,
déi da selwer net am Justizsystem sinn, kenne
sech mam Gesetz an deene Prozeduren aus?

WEéi ech géscht an der Justizkommissioun ge-
frot hunn, wou de geschiedegte Bierger sech
da beschwéiere kéint, krut ech direkt e puer
Weeér gesot, mee keng eenzel Ulafstell, wou
dann elo de Bierger sech einfach beschwéiere
kann. Déi schlechtsten, déi dobai opkomm ass,
war wuel, dem President vun der Chambre des
huissiers de justice ze schreiwen, well déi ass
wuel an deem Fall guer net onofhdangeg. A wie
seet, dass net de President oder Memberen aus
dem Comité selwer betraff sinn?

Wann een d'Situatioun heiansdo kuckt, wou
Persounen an eng Situatioun vu Misar gehit si
wéinst enger onbezueltener Rechnung fir Pou-
bellen, Stroum, Gas, an dann och beim An-
dreiwe vun der Schold net grad fein behandelt
ginn, da férdert een net d'Vertrauen an d’Insti-
tutiounen!

An de meeschte Fill betréfft dat Bierger, déi
d'juristesch Weeér net kennen an och net wés-
sen, wéi een en offizielle Bréif opsetzt. Et sinn

déi Vulnerabel, déi sech selwer an esou Situa-
tiounen net héllefe kénnen.

Eigentlech wollte mir haut eng Motioun depo-
séieren, mee mir respektéieren den Etat de
crise. Duerfir waarde mir mat eiser Motioun,
dass nach dés Legislatur eng zentral Ulafstell fir
Bierger opgestallt soll ginn, am beschten och
digital iwwer guichet.lu, wou d’Bierger kénnen
iwwersiichtlech an einfach erklaert kucke goen,
wou ee sech zum Beispill beschwéiere kann,
wann en Dierwiechter sech dernieftbeholl huet,
weéini den Ombudsmann agréift oder wéini et
Sénn mécht, sech en Affekot zur Sait ze huelen.

Mir brauchen hei am Land e méi einfachen Ac-
ces un d’Justizinstitutioune mat enger zentraler
Ulafstell, einfach an ouni ze vill Opwand fir de
Bierger.

Als Piraten hoffe mir do op sozial Ennerstét-
zung vun der Majoritéit, fir dass och eis dermst
Bierger Vertrauen an d’Institutioune kénne
kréien. Kommt, mir ginn eis e Ruck a schiitzen
déi Leit, déi eis Héllef brauchen, a setze se net
nach méi déif an de Misar!

B M. Fernand Etgen, Président.- Merci, Har
Goergen.

D'Regierung huet d'Wuert, d'Justizministesch,
d’Madamm Sam Tanson. Madamm Tanson, Dir
hutt d"Wuert.

Prise de position du Gouvernement

B Mme Sam Tanson, Ministre de la Justice.-
Jo, Hér President, léif alleguer. Ech wollt u sech
net heihinnerkommen, mee déi doten Aus-
soen, déi kann ech wierklech net esou am
Raum stoe loossen. Ech si relativ entsat iwwert
dat, wat Dir elo gesot hutt, Har Goergen. Ouni
iergendee konkreet Beispill, dat hunn ech lech
schonn an der Justizkommissioun gesot, gétt
hei e ganze Beruffsstand op d'Uklobank ge-
stallt. An et ass e reglementéierte Beruffsstand,
wou ee muss dem Gesetz no prezis Konditiou-
nen erféllen, fir iwwerhaapt dierfen Dierwiech-
ter ze ginn.

An Dir krut géschter an der Kommissioun effek-
tiv drdi Weeeér gesot, déi fir all Bierger zougéang-
lech sinn, wéi ee ka reklaméieren, wann et en
Incident gétt. Ech kommen nach dorobber
zréck. Mee ech fannen et komplett irresponsa-
bel, als Deputéierten heihinnerzekommen an
esou eppes ze soen! Ech fannen et wierklech,
ech fannen et gravissime!

B Plusieurs voix.- Trés bien!

B Mme Sam Tanson, Ministre de la Justice.-
Den Dierwiechter ass en offizielle Professionnel
de la justice. E muss, wéi gesot, eng ganz Rétsch
Konditiounen erféllen. E gétt vum Grand-Duc
genannt. An dem Dierwiechter seng Haaptmissi-
oun ass net, bei d’Leit Suen asammelen ze goen.
Den Dierwiechter ass do, fir dass d'Justiz iwwer-
haapt ka fonctionéieren. D'Dierwiechter maache
quasi bei all Affar Zoustellungen, sief et vun den
Assignatiounen, sief et herno, fir dass en Urteel
kann ufénke mat lafen, mat den Délais d'appel,
dass deen ufdnke ka mat lafen. Et gétt eng sél-
lechen Aufgabe vum Huissier, déi sinn och all
vum Gesetz virgesinn. Wann den Huissier net
do ass, fonctionéiert eise Justizsystem net.

An hei esou Behaaptungen opzestellen, vu
Rambo ze schwitzen a vun ech weess net wat
nach alles, ech fannen et skandaléis. Ech fan-
nen et wierklech skandaléis! Ech hu scho vill hei
héieren, mee dat do, dat schléit wierklech dem
Faass de Buedem aus! Also ech ..., bon!

Dann zum Gesetz, well dat kann een namlech
och dann ukucken a kucken, wat ee ka maa-

chen. Et ass eng Prozedur virgesinn, dass ee
beim Procureur d’Etat sech ka mellen, wann ee
Problem ass bei der Exekutioun vun enger Aar-
becht. Do ass och kloer opgeléscht, de Procu-
reur d’Etat, deen dann och d’Chambre des
huissiers dovunner informéiert, wéi dat och
beim Barreau zum Beispill de Fall ass. Dat sinn
Institutiounen, vun deene mer hei schwatzen,
wou dann informéiert gétt, wann esou eng
Prozedur kénnt. Da gétt gekuckt: Wat ass rekla-
méiert a wat sinn d’Infraktiounen oder d'Fai-
ten, déi reprochéiert ginn? An da kénne Sankti-
oune geschwat ginn. An déi Sanktiounen, déi
gi vun enger Reprimande, Amende bis hin zu
enger Destitutioun vum Beruff.

Mir sinn an engem Rechtsstaat, mir hu Reege-
len, déi applizéiere sech fir jiddwereen. A wann
ee vldicht einfach seet, deen do war elo net
fein, da schreift een dem Dierwiechterpresi-
dent, dat ass och eng Institutioun, déi virgesinn
ass am Gesetz, respektiv - wéi den Har Roth
lech et och nach géschter gesot hat - et kann
een och iwwert den Ombudsmann fuere bei all
Reklamatioun, déi een huet bei Institutiounen.

A fir elo dat doten an deem heite Kontext ze
bréngen ... Voila! Ech si wierklech, ech war ra-
rement esou entsat, mee dat doten, dat ass ...

Ech fannen dat wierklech e staarkt Stéck!

Ech soen all deenen anere Merci. Den Dier-
wiechter gétt heimat d’'Liewe méi einfach ge-
maach. Och si musse warend désen Zaiten ee-
ben derfir suergen, dass eise Rechtsstaat ka
weider fonctionéieren. Duerfir kénne se sech
elo méi einfach een deen aneren ersetzen, well
et ass natierlech net auszeschléissen, dass och
en Dierwiechter krank gétt an eebe muss kén-
nen ersat ginn.

Mereci.

B M. Fernand Etgen, Président.- Den Har
Goergen freet nach eng Kéier d'Wuert.

B M. Marc Goergen (Piraten).- Also, Ma-
damm Ministesch, ech verstinn, dass Dir entsat
sidd. Ech kann lech awer aus Temoignagé
soen, dass d’"Welt net esou rosarout ass an dass
verschidde Leit ...

B M. Fernand Etgen,
Goergen, hutt Der eng Fro?

B M. Marc Goergen (Piraten).- ... dorénner
gelidden hunn.

(Brouhaha)

A meng Fro ass ganz einfach: War d’Ministesch
da bereet, eng zentral Ulafstell ze schafen, wou
d’Leit dat kénne mellen?

(Interruptions diverses)

B Mme Sam Tanson, Ministre de la Justice.-
Et gétt ...

B M. Marc Goergen (Piraten).- Dat wéar méi
einfach.

B Mme Sam Tanson, Ministre de la ustice.-
Har Goergen, et gétt eng zentral Ulafstell. Si
steet am Gesetz! Ech widderhuelen dat elo net
nach eng Kéier. Et ass de Procureur, deen déi
zentral Ulafstell ass. A mir hunn och nach aner
Institutiounen, déi fonctionéieren. Wéi gesot,
den Ombudsmann ass fir all Reklamatiounen
do an hélt sech all Saach och ganz seri6 un.

B Plusieurs voix.- Trés bien!

B M. Marc Goergen (Piraten).- Da waerte
mir se iwwert d'Piraten elo stellen.

Président.- Har

B M. Fernand Etgen, Président.- Ech men-
gen, dat dote war kloer an daitlech. Ech soen

der Justizministesch Sam Tanson villmools Merci.
D'Diskussioun ass domat ofgeschloss.

Mir kommen elo zur Ofstémmung iwwert de
Projet de loi 7536. Den Text steet am Do-
cument parlementaire 75363

Mir wderten als Eischt zur Ofsttmmung komme
vun deenen Deputéierten, déi hei am Sall an
op der Triblin sinn. Duerno komme mer dann
zur Ofstémmung vun deenen Deputéierten,
déi an deenen anere Sall sinn, an dat ee Sall no
deem aneren.

Ech wollt drop hiweisen, datt den noutwen-
dege Quorum, fir de Vott kénnen ze maachen,
ginn ass. Mir maachen e Vote par appel nomi-
nal a mir wderte mat deem Deputéierten ufan-
ken, deen ech elo zéien. Duerno fuere mer, wat
den Opruff fir de Vott ubelaangt, an alphabete-
scher Reiefolleg virun.

Jiddweree soll wannechgelift de Mikro umaa-
chen, wann en de Vott ofgétt.

Vote sur I'ensemble du projet de loi 7536 et
dispense du second vote constitutionnel

Appel nominal (votes personnels des dépu-
tes présents dans la salle des séances pleni-
eres et les tribunes)

Ech ginn elo an de Sall 4-5, fir datt och déi
Deputéiert kénnen ofstémmen.

(M. le Président et M. le Secrétaire général
se déplacent vers la salle 4-5.)

Ech zéie fir d'éischt den Deputéierten, mat
deem mer de Vott ufdnken. Duerno fuere mer
da fir den Opruff fir de Vott an alphabetescher
Reiefolleg virun. Ech bieden lech, wann Der de
Vott ofgitt, de Mikro unzemaachen. Mir fuere
weider mam Ofstémmen.

Appel nominal (votes personnels des dépu-
tes de la salle 4-5)

(M. le Président et M. le Secrétaire général
se déplacent vers la salle 1-2.)

Ech zéien elo den Deputéierten, mat deem mer
de Vott ufanken. Duerno fuere mer dann, wat
den Opruff fir de Vott ubelaangt, an alphabete-
scher Reiefolleg weider. Mir fanken un.

Appel nominal (votes personnels des dépu-
tes de la salle 1-2)

(M. le Président et M. le Secrétaire général
retournent vers la salle des séances plé-
nieres.)

Ech bieden déi, déi e Vote par procuration wél-
len ofginn, d’Hand an d’Luucht ze hiewen. Ech
ruffen dann een no deem aneren op.

Appel nominal (votes par procuration)

D'Resultat ass follgend: Dést Gesetz ass mat 60
Jo-Stémmen eestéemmeg ugeholl.

Ont voté oui : Mmes Diane Adehm, Nancy Arendt
épouse Kemp, MM. Emile Eicher, Félix Eischen,
Paul Galles, Léon Gloden, Jean-Marie Halsdorf,
Mmes Martine Hansen, Frangoise Hetto-Gaasch,
MM. Aly Kaes, Marc Lies, Georges Mischo, Mme
Octavie Modert, M. Laurent Mosar, Mme Viviane
Reding, MM. Gilles Roth, Marco Schank (par
Mme Martine Hansen), Marc Spautz, Serge
Wilmes, Claude Wiseler et Michel Wolter (par M.
Félix Eischen) ;

MM. Guy Arendt, André Bauler, Gilles Baum,
Mme Simone Beissel, MM. Frank Colabianchi,
Fernand Etgen, Gusty Graas, Max Hahn, Mme
Carole Hartmann (par M. Gilles Baum), MM. Pim
Knaff, Claude Lamberty et Mme Lydie Polfer

Mme Simone Asselborn-Bintz, M. Dan Biancalana,
Mmes Tess Burton, Francine Closener (par M.
Georges Engel), MM. Yves Cruchten, Mars Di
Bartolomeo, Georges Engel, Claude Haagen, Mmes
Cécile Hemmen et Lydia Mutsch (par M. Claude
Haagen) ;

Mme Semiray Ahmedova, MM. Carlo Back,
Francois Benoy, Mmes Djuna Bernard, Stéphanie
Empain, Chantal Gary, M. Marc Hansen (par
Mme Josée Lorsché), Mme Josée Lorsché et M.
Charles Margue ;

MM. Jeff Engelen, Gast Gibéryen (par M. Fernand
Kartheiser), Fernand Kartheiser et Roy Reding (par
M. Jeff Engelen) ;

MM. Sven Clement et Marc Goergen ;
MM. Marc Baum et David Wagner.

Freet d’'Chamber d’'Dispens vum zweete Vote
constitutionnel?

(Assentiment)
Et ass also esou decidéiert.

Domadder si mer um Enn vun der Sitzung
ukomm. D’Sitzung ass opgehuewen.

(La séance publique est levée a 17.11
heures.)

